
 Estudante Escola Secundaria Avê Maria Suai ho Laran Kontente tuir Treinamentu 
konabá Direitu Feto no Labarik. 

Iha loron 10 fulan Marsu 2011 Judicial System Monitoring Program (JSMP) liu husi Unidade 
Pesquizador Legál realiza treinamentu konabá Direitu Feto no Labarik ba Estudante Escola 
Secundaria Avê Maria iha sub-Distritu Suai Distritu Covalima. Treinamentu ne’e hetan 
partisipasaun  husi estudante hamutuk ema nain 35. 

Tuir Diretóra Interina JSMP, Flora Soriano Menezes Treinamentu Direitu Feto no Labarik ba 
Estudantes sira, nia objetivu hanesan parte ida husi dizeminasaun  informasaun konabá lei, 
justisa no Direitu Humanus ne’ebé maka aplika iha pais ida ne’e, hanesan parte ida husi 
edukasaun sívika ne’ebé iha sira nia eskola la hanorin ba sira. 

Iha parte seluk, reprezentante Diretór Escola Sr. João Amaral Ximenes iha enseramentu 
aktividade Treinamentu ne’e hateten katak, programa treinamentu hanesan ne’e pozitivu tebes ba 
estudante sira tanbá bele aumenta kuñesementu estudante sira nian konabá lei no informasaun 
seluk ne’ebé maka sira la hetan iha eskola durante ne’e.   

Nia mós salienta liu tan katak,  informasaun ka matéria ne’ebé maka sira nia estudante hetan liu 
husi treinamentu ne’e la’ós to’o deit ba sira maibé nu’udar estudante  tenki iha responsabilidade 
atu hatutan informasaun importante sira ne’e ba ema seluk ne’ebé maka la iha oportunidade atu 
hetan informasaun refere liu-liu ba inan aman sira ne’ebé hela iha area rurál.  

Atividade refere realiza tanbá   JSMP hetan suporta ka ajuda husi Misereor ho objetivu atu 
habelar informasaun liu husi treinamentu ba estudante sira, no Lider komunitariu iha distritu liu-
liu iha área rurál ne’ebé do’ok husi fontes informasaun. 

Observasaun JSMP iha treinamentu ne’e nota katak, estudantes sira ne’ebé partisipa iha 
treinamentu ne’e ativu tebes no entusiasmu maka’as tebes. Sira mós rekomenda ba JSMP atu 
kontinua halo treinamentu ba iha área rurais hodi nune’é sosiedade sira seluk mós bele hetan 
informasaun konabá Lei no direitu humanus hanesan sosiedade sira seluk iha kapital Dili. 



 

Atu hetan informasaun ne’ebé klean liu favor kontaktu: 

Flora Sorinao Menezes  

Diretòra Interina  JSMP  

Tlf: 3323883 

Email: alol@jsmp.minihub.org  

 

 


